
క. సడిసన్నఁ జేరి యొపపరి, నడవుల నందియలు మొరయ నడు మసియాడన్

      జెడు వారలుగని యబ్బుర, పడ నా రాజమణి వామభాగముఁ జేరెన్.

ఉ. ఎక్కడనుండి వచ్చిరొకొ యిర్వురు మువ్వురుఁ జూడ నన్నిఁటన్

      జక్కనివార లవ్విభుని చాయన చామనచాయమేనివా

      రక్కడఁ జేరి కేల్మొగిచి యంతట నింతట నిల్వ రిట్టివా

      రెక్కడనుండి వచ్చిరని యెవ్వరుఁ జూచి యెఱుంగ రేమియున్.

సీ. ఆదిగర్భేశ్వరుఁడగు పట్టభద్రుఁ డీరాజన్యుఁ డెక్కడిరాజొ యనుచు

      రాజుగా డాదినారాయణుఁ డీలీల నేతెంచె లక్ష్మీసమేతుఁ డగుచు

      నారాయణుఁడుగాడు శ్రీరామచంద్రుఁడో వైదేహితోఁ గూడివచ్చె ననుచు

      రామచంద్రుఁడుగాడు రాధాసమేతుఁడై వనవీథిఁ గృష్ణుఁడు వచ్చెననుచు

      నగుదు మీరుదలంచిన నట్టివాఁడు, యేల కలహింప మీకితఁ డెవ్వఁ డెట్టి

      వ్యాఘ్రి యెవ్వతె వివరింపవలయు ననిన, .............................

క. వారఁదఱు నోపుణ్యశ, రీర యితం డొక్కద్విజవరేణ్యుడు వ్యాఘ్రా

      కార పిశాచం బిది వా, రారంభం బిట్టులనుచు నామూలముగన్.

గీ. తెలిపి మీ రెవ్వరయ్య కన్నులకుఁ జూడఁ, జల్లనైనారు మీకటాక్షములు మిగులు

      జల్లనైనవి మీసుభాషణములట్లఁ, జల్లనైయున్న వని తపశ్రాంతి యణఁచి.

మ. అని నీచెంతనె ముందు మెల్లపుడు నీయారామసీముబులన్

      వనితారత్నముఁ గూడి యేము మృగయావ్యాపారపారీణు వ

      ర్తనచే వచ్చితి మిచ్చటన్ బహుజనారావంబు లేతేర నే

      మినిమిత్తం బని చూచి పోదలఁచి సుమ్మీ వచ్చినా మియ్యెడన్.

శా. ఇచ్చో మిమ్ములఁ జూచి ముచ్చటలు మా కీడేర సంతోషముల్

      హెచ్చెన్ జిత్రము లందు వీరికలహం బీడేర్చు టట్లుండఁగా

      నెచ్చెయ్యం బనిలేనిపాటలకుఁ దోచీనంత కొట్లాటకై

      రచ్చన్ గూడుకు నింతపెద్దలకు మేరా యిట్లు పోరాఁడగన్.

గీ. నాకుఁ దోఁచినయర్థంబు వాకొనంగ, మీకు సరిపోయియుండిన మెయికొనుండు

      కాకయుండిన ఖండించి కక్ష్యయిడుతు, యిత్తు నిందుకు నుత్తరం బిట్టులనియె.

సీ. సకలచరాచరాత్మకుఁ డీశ్వరుఁడు హేయమైన విశ్వమునకు నన్యుఁ డతఁడు

      హేయరాహిత్యుఁడు నేకదోషాత్మక ప్రకృతి శరీరసంప్రాప్తి చేత

      బరగె శుభాశుభఫలముల నందుచో సాక్షియై పరమాత్మ జలమునందు

      నబ్జమైయుండియు నంటకయుండిన యీశ్వరాజ్ఞయె శాస్త్ర మిట్టి శాస్త్ర

		 ఈ పేజీలో చివరి మార్పు 19 డిసెంబరు 2020న 03:21కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







